
Tá Parlaimint na hEorpa 
rannpháirteach i mbreathnóireachtaí 
toghcháin i dtíortha lasmuigh den 
AE chun toghcháin shaora agus 
chothroma a spreagadh, m.sh. san 
Éigipt nó sa Úcráin. 

Tá cead ag saoránaigh den AE oibriú 
in aon Bhallstát den AE gan gá a 
bheith le cead oibre.

Tá de cheart ag saoránaigh den AE 
atá ag maireachtáil i dtír AE eile vóta a 
chaitheamh nó a bheith tofa sna toghcháin 
áitiúla agus sna toghcháin Eorpacha áit 
a bhfuil siad ag cur fúthu. Mar shampla, 
d’fhéadfaí go dtoghfaí bean de bhunadh 
na Gréige atá ina cónaí i mBeirlín  
mar mhéara ansin. 

Gach cúig bliana, toghann 
saoránaigh den AE a n-ionadaithe 
go díreach go Parlaimint na hEorpa. 
Reáchtálfar na chéad toghcháin eile 
in 2029. 

Féadfaidh saoránaigh den AE 
taisteal go saor ar fud AE. 

San AE féadfaidh tú do thuairim 
a chur in iúl gan faitíos roimh 
phríosúnacht. Is é sin ár saoirse 
cainte. Ní neamhcheadaítear ach 
fuathchaint a dhéanann dochar do 
dhaoine (grúpaí daoine) eile. 

Tionscnamh ó na Saoránaigh: Má 
shíníonn milliún saoránach i seacht 
dtír dhifriúla ar a laghad achainí, 
féadfaidh siad a iarraidh ar an 
gCoimisiún Eorpach togra reachtach 
a dhéanamh.

Níl sé de cheart ag cuideachtaí 
sonraí pearsanta a bhailiú, ach 
amháin faoi choinníollacha diana. Is 
é sin ár gceart chun príobháideachta 
agus cosaint sonraí. 

Faigheann na réigiúin den AE nach 
bhfuil chomh saibhir sin tacaíocht 
bhreise airgeadais.

Chomhaontaigh Ballstáit den AE 
cabhrú lena chéile má tá duine acu 
faoi réir ionsaí sceimhlitheoireachta 
nó más íospartach de thubaiste 
nádúrtha nó de dhéanamh an duine 
é. Úsáideadh an clásal seo den chéad 
uair i ndiaidh na n-ionsuithe  
i bPáras i 2015. 

Íocann saoránaigh den AE a 
dhéanann a gcuid staidéir i mBallstát 
eile den AE na táillí teagaisc céanna 
a íocann mic léinn ón tír sin. Mar 
shampla, íocann mac léinn ón Iodáil 
atá ag staidéar i bPáras an táille 
chéanna  
le saoránaigh na Fraince.

Gach bliain, tarraingíonn Parlaimint 
na hEorpa aird air agus ceiliúrann sí 
Lá Idirnáisiúnta na mBan (8 Márta), ar 
mhaithe le comhionannas inscne  
a chur chun cinn.

Cabhraíonn Ciste an Aontais 
Eorpaigh um Choigeartú don 
Domhandú le daoine post nua a 
fháil nó oiliúint do phost a fháil 
má chaill siad a bpost mar gheall 
ar dhomhandú, m.sh., má tá an 
chuideachta athraithe chuig  
tír ísealphá. 

Nuair a bheirtear páiste nó nuair  
a uchtaítear páiste, tá tuismitheoirí 
i dteideal ceithre mhí de shaoire 
thuismitheoireachta ar a laghad chun 
aire a thabhairt  
don pháiste. 

Tá an ceart ag gach íospartach agus 
amhrastach, trial chóir a fháil san AE. 
Tá gach amhrastach neamhchiontach 
go dtí go gcruthaítear ciontach é/í i 
gcúirt dlí. 

Is iad an AE agus na Ballstáit le 
chéile an deontóir is mó de chúnamh 
forbraíochta ar domhan. 

San AE, tá saoránaigh cosanta ó 
dhiúltú post a thabhairt dóibh nó iad 
a bhriseadh as a bpost mar gheall ar 
a ngnéaschlaonadh. 

D’fhéadfaí íospartaigh agus 
amhrastaigh coir nó tionóisc a chur 
ar an eolas maidir leis na nósanna 
imeachta dlíthiúla i dteanga a 
thuigeann siad. Is é an Ballstát ina 
reáchtáiltear an triail a íocann as an 
tseirbhís seo. 

D’fhéadfaí rabhadh nó 
smachtbhanna a thabhairt do 
Bhallstáit den AE nach n-urramaíonn 
an smacht reachta nó d’fhéadfaí iad 
a chur as an áireamh go sealadach ó 
chinnteoireacht AE. 

Tá Ionadaí Speisialta le haghaidh 
Chearta an Duine ag an AE. Is é an 
ról atá acu beartas Chearta an Duine 
an AE a fheabhsú thar lear.

Tá cead agat do reiligiún nó do 
chreidimh a chleachtadh nó a athrú.

Caithfidh Ballstáit den AE rialacha 
agus rialacháin AE a urramú. Mura 
ndéanann siad amhlaidh, is féidir le 
Cúirt Bhreithiúnais AE iad a thriail. 

Uair sa mhí bíonn díospóireacht 
ag Parlaimint na hEorpa maidir le 
sáruithe uafásacha ar chearta an 
duine ar fud an domhain. Ar an  
dóigh seo, tarraingíonn siad aird  
ar mhí-úsáidí chearta an duine. 

Cuireann an tAontas maoiniú ar  
fáil d’eagraíochtaí na sochaí 
sibhialta a bhíonn ag obair i réimsí 
an chomhionannais agus an 
neamh-idirdhealaithe.

Bronnann Parlaimint na hEorpa 
Duais Sakharov ar dhaoine ar fud 
an domhain a dhéanann obair 
eisceachtúil chun cearta an duine a 
chosaint. 

Ní mór do gach Ballstát den AE an 
Coinbhinsiún Eorpach um Chearta 
an Duine a shíniú agus a urramú. 

Ní mór do Bhallstáit den AE 
fuathchaint bunaithe ar chine, 
inscne, reiligiún nó náisiúntacht 
i gcláir theilifíse a chomhrac. 

Ní mór do na meáin gach uile 
ghné den tsochaí a chur i láthair. 
Seiceálann Monatóir Iolrachais na 
Meán de chuid an AE cibé an bhfuil 
nó nach bhfuil sé seo ag tarlú. 

Tá gach iarrthóir tearmainn san AE  i 
dteideal foscaidh, bia agus seirbhísí 
sláintíochta nuair atá a n-iarratas ar 
thearmann ar feitheamh. 

Tá pionós an bháis neamhcheadaithe 
i gach tír den AE. 

Tá saothar leanaí, sclábhaíocht 
agus dúshaothrú ag an obair 
neamhcheadaithe san AE.

Tá céasadh neamhcheadaithe i 
ngach tír den AE.

Tá saoirse agat do thuairim a chur in iúl 
san AE, ach ní cheadaítear fuathchaint.

Féadfaidh cuideachtaí ár sonraí a 
bhailiú gan cead a fháil uainn.

Níl aon toghcháin dhíreacha ann 
d’institiúidí an Aontais Eorpaigh.

Mar shaoránach den AE a bhfuil cónaí 
ort i dtír eile den AE, tá an cheart agat 
vóta a chaitheamh nó a bheith tofa 
chuig Parlaimint na hEorpa san áit a 
bhfuil cónaí ort.

Níl aon rialacha maidir le saoire 
tuismitheora ag an Aontas Eorpach.

Ní féidir leat oibriú i dtír eile den AE 
ach amháin má tá cead oibre agat.

Féadfaidh saoránaigh den AE taisteal 
go saor ar fud an AE.

Ní féidir le saoránaigh an AE 
reachtaíocht nua a mholadh ar leibhéal 
an AE.

Breathnaíonn Parlaimint na hEorpa ar 
thoghcháin i dtíortha lasmuigh den AE 
ar mhaithe le toghcháin shaora agus 
chóra a chur chun cinn.

San AE, tá saoránaigh cosanta ó 
dhiúltú post a thabhairt dóibh nó iad  
a bhriseadh as a bpost mar gheall ar  
a ngnéaschlaonadh.

Tá ar a laghad ceithre mhí de shaoire tuismitheora 
do gach tuismitheoir ceadaithe le dlí an Aontais.

Tá cead ag saoránaigh den AE oibriú in aon  
tír den AE gan gá a bheith le cead oibre.

Níl sé de cheart ag cuideachtaí sonraí pearsanta  
a bhailiú, ach amháin faoi choinníollacha diana.

Ó 1979 i leith, vótálann saoránaigh an Aontais 
gach 5 bliana chun Parlaimint na hEorpa a 

thoghadh go díreach.

Tá an Tionscnamh Eorpach ó na Saoránaigh ann ionas 
go bhféadfaidh saoránaigh an Aontais iarraidh ar an 

gCoimisiún Eorpach dlíthe nua a dhéanamh.

Má chaitheann saoránach den AE seal 
ag staidéar i dtír eile den AE, íocann 
siad 10% breise i gcomparáid le mac 
léinn náisiúnta.

Ní mór íospartaigh coir nó tionóisc 
a chur ar an eolas maidir leis an nós 
imeachta dhlíthiúil i dteanga a thuigeann 
siad. Níl an ceart seo ag amhrastaigh.

Má sháraíonn Ballstát den AE cearta 
bunúsacha AE, caithfear an Ballstát sin 
amach as an AE.

Má tharlaíonn ionsaí 
sceimhlitheoireachta i gceann de 
Bhallstáit den AE, cabhróidh na baill 
eile leis an tír lena mbaineann.

Cinntíonn Monatóir Iolrachais na Meán 
go dtaispeánann na meáin san AE 
gach taobh den tsochaí.

Mura n-urramaíonn Ballstát den 
AE  dlíthe AE, d’fhéadfaidh Cúirt 
Bhreithiúnais an AE é a chiontú. 

Tá an ceart chun triail chóir san AE ag 
gach íospartach agus amhrastach.

Faigheann na réigiúin den AE nach 
bhfuil chomh saibhir sin tacaíocht 
bhreise airgeadais.

Is é AE agus a Bhallstáit an dara 
deontóir is mó de chúnamh 
forbraíochta ar domhan, i ndiaidh 
Stáit Aontaithe Mheiriceá.

Tacaíonn an Ciste Eorpach um Choigeartú 
don Domhandú le gnólachtaí a bhfuil oifig 
acu i mBallstát amháin ar a laghad de 
chuid an Aontais Eorpaigh.

Íocann saoránaigh den AE an táille teagaisc 
chéanna a íocann mic léinn náisiúnta.

Tá an ceart ag íospartaigh agus ag 
amhrastaigh go gcuirfí ar an eolas 

iad i dteanga a thuigeann siad.

Cabhraíonn an Ciste le daoine post nua a fháil má chaill 
siad a bpost mar gheall ar dhomhandú, m.sh., má tá an 

chuideachta athraithe chuig tír ísealphá.

I dteannta a chéile, is iad na Ballstáit an  
deontóir cúnaimh forbraíochta ar domhan.

D’fhéadfaí rabhadh nó smachtbhanna a thabhairt 
don tír nó d’fhéadfaí an tír a chur as an áireamh go 

sealadach ó chinnteoireacht an AE.

San Aontas Eorpach, ní féidir leat do 
reiligiún a athrú.

Glactar le fuathchaint i gcláir theilifíse 
i roinnt tíortha den AE.

Tá céasadh neamhcheadaithe i ngach 
tír den AE.

Ní mór go mbeadh an Coinbhinsiún 
Eorpach um Chearta an Duine sínithe 
ag gach Ballstát den AE.

Bronntar Duais Sakharov ar dhaoine 
chun comhar an AE a chur chun cinn.

Tá gach iarrthóir tearmainn san AE i 
dteideal foscaidh, bia agus seirbhísí 
sláintíochta i rith a nóis imeachta 
tearmainn.

I roinnt tíortha den AE, ceadaítear 
pionós an bháis fós.

Níl saothar leanaí inmhianaithe, ach tá 
sé fós ceadaithe i roinnt tíortha den 
AE.

Nuair a bhíonn díospóireachtaí faoi 
sháruithe ar chearta an duine i bParlaimint 
na hEorpa, is ag plé le cásanna san Aontas 
Eorpach a bhíonn siad i gcónaí.

Tá Ionadaí Speisialta le haghaidh 
Chearta an Duine ag an AE.

Bronntar duais Sakharov ar dhaoine 
a chosnaíonn Cearta an Duine.

Bíonn díospóireachtaí i bParlaimint na hEorpa faoi 
sháruithe ar chearta an duine ar fud an domhain.

Tá saothar leanaí neamhcheadaithe  
i ngach Ballstát den AE.

Tá pionós an bháis neamhcheadaithe  
i gach tír den AE.

Ní mór fuathchaint bunaithe ar chine, inscne, 
reiligiún nó náisiúntacht i gcláir theilifíse  

a chomhrac i ngach Ballstát den AE.

Féadfaidh tú do reiligiún nó do chreidimh a 
chleachtadh nó a athrú.

Luachanna Mo smaointe? Tosaíocht  
don AE?

An daonlathas Córas rialtais ag na daoine, de ghnáth trí 
ionadaithe tofa.

AONTAÍM / 
EASAONTAÍM

Saoirse Táimid saor gníomhú, labhairt nó 
smaoineamh mar a theastaíonn uainn. Má 
tá tú saor níl tú sa phríosún ná i ndaoirse.

AONTAÍM / 
EASAONTAÍM

Dlúthpháirtíocht Táimid go léir rannpháirteach lena chéile 
agus freagrach as a chéile. Ciallaíonn 
dlúthpháirtíocht go bhfuil tacaíocht 
fhrithpháirteach ann laistigh de ghrúpa.

AONTAÍM / 
EASAONTAÍM

Comhionannas Tá gach duine comhionann ó thaobh 
stádais, ceart (de réir an dlí) agus 
deiseanna de.

AONTAÍM / 
EASAONTAÍM

Ceartas/ 
an smacht 
reachta

Tá gach duine agus gach institiúid faoi 
réir dlíthe soiléire córa a chuirtear i 
bhfeidhm agus a fhorfheidhmítear go cóir 
cothrom.

AONTAÍM / 
EASAONTAÍM

Cearta an duine  
a urramú

Is éard is cearta an duine ann cearta agus 
saoirsí bunúsacha a bhaineann le gach 
duine ar domhan. Caithfear iad a urramú 
agus a chosaint i gcónaí.

AONTAÍM / 
EASAONTAÍM

Caoinfhulaingt/ 
iolrachas

Glacaimid agus urramaímid gur ann 
do thuairimí agus d’iompraíocht 
ilchineálach inár sochaí, lena n-áirítear 
tuairimí nó iompraíocht nach dtaitníonn

AONTAÍM / 
EASAONTAÍM

Urraim do 
dhínit an duine

Ní mór sláine fhisiceach agus 
shíceolaíoch daoine a urramú i gcónaí.

AONTAÍM / 
EASAONTAÍM

